
Fylgiseðill: Upplýsingar fyrir notanda lyfsins 

 

Hirudoid 3 mg/g krem 

Hirudoid 3 mg/g hlaup 

 

múkópólýsakkaríð pólýsúlfat 

 

Lesið allan fylgiseðilinn vandlega áður en byrjað er að nota lyfið. Í honum eru mikilvægar 

upplýsingar. 

Alltaf skal nota lyfið nákvæmlega eins og lýst er í þessum fylgiseðli eða eins og læknirinn eða 

lyfjafræðingur hefur mælt fyrir um. 

- Geymið fylgiseðilinn. Nauðsynlegt getur verið að lesa hann síðar. 

- Leitið til lyfjafræðings ef þörf er á frekari upplýsingum eða ráðgjöf. 

- Látið lækninn eða lyfjafræðing vita um allar aukaverkanir. Þetta gildir einnig um aukaverkanir 

sem ekki er minnst á í þessum fylgiseðli. Sjá kafla 4. 

- Leitið til læknis ef sjúkdómseinkenni versna eða lagast ekki. 

 

Í fylgiseðlinum eru eftirfarandi kaflar: 

1. Upplýsingar um Hirudoid og við hverju það er notað 

2. Áður en byrjað er að nota Hirudoid 

3. Hvernig nota á Hirudoid 

4. Hugsanlegar aukaverkanir 

5. Hvernig geyma á Hirudoid 

6. Pakkningar og aðrar upplýsingar 

 

 

1. Upplýsingar um Hirudoid og við hverju það er notað 

 

• Hirudoid krem 3 mg/g er hvítt, einsleitt, sleipt krem með týmóllykt (brennd eða reykt lykt). 

• Hirudoid hlaup 3 mg/g er hvítt, einsleitt hlaup. 

• Hirudoid verkar með því að hindra storknun blóðs og er notað til meðferðar við æðabólgu, 

blóðtöppum og blóðsöfnun í yfirborði húðar. 

 

 

2. Áður en byrjað er að nota Hirudoid 

 

Verið getur að læknirinn hafi ávísað lyfinu við öðrum sjúkdómi eða í öðrum skömmtum en tiltekið er í 

þessum fylgiseðli. Ávallt skal fylgja fyrirmælum læknis og leiðbeiningum á merkimiða frá lyfjabúð. 

 

Ekki má nota Hirudoid 

- ef um er að ræða ofnæmi fyrir kondróítín pólýsúlfati (heparinoid) eða einhverju öðru 

innihaldsefni lyfsins (talin upp í kafla 6). 

 

Varnaðarorð og varúðarreglur  

Eingöngu má nota Hirudoid á heila húð. 

 

Hirudoid krem inniheldur 1,6 mg af metýlparahýdroxýbensóati (E218) og 0,4 mg af 

própýlparahýdroxýbensóati (E216) = samtals 2 mg af parahýdroxýbensóötum í 1 g af kremi. 

Parahýdroxýbensóöt geta valdið ofnæmisviðbrögðum (hugsanlega síðkomnum). 

 

Hirudoid krem inniheldur 31,05 mg af cetósterýlalkóhóli í 1 g af kremi 

Cetosterýlalkóhól getur valdið staðbundnum húðviðbrögðum (t.d. snertihúðbólgu). 

 

Hirudoid hlaup inniheldur 5 mg af própýlenglýkóli í 1 g af hlaupi 

Própýlenglýkól getur valdið húðertingu. 

 

Meðganga 

Óhætt er að nota Hirudoid á meðgöngu. 

 

Brjóstagjöf 

Óhætt er að nota Hirudoid samtímis brjóstagjöf. 

 

 

3. Hvernig nota á Hirudoid 

 

Ráðlagður skammtur 

 

Fullorðnir: 

• Krem; kremið er borið á húðsvæðið sem um ræðir og umhverfis það, 2-3 sinnum á dag. 

Kreminu er nuddað varlega inn í húðina. Magn af kremi fer eftir stærð svæðisins. 

• Hlaup; hlaupið er borið varlega á húðsvæðið sem um ræðir og umhverfis það, 2-3 sinnum á dag. 

Magn af hlaupi fer eftir stærð svæðisins. 

 

Börn: 

Ekki á að nota Hirudoid handa börnum yngri en 15 ára nema að læknisráði. 

 

Ef notaður er stærri skammtur en mælt er fyrir um af Hirudoid? 

Ekki liggja fyrir neinar upplýsingar um eituráhrif. 

 

Hafið samband við lækninn, bráðamóttöku eða lyfjafræðing ef notaður hefur verið stærri skammtur af 

Hirudoid en fram kemur í þessum fylgiseðli eða meira en læknirinn ávísaði (og þú finnur fyrir 

vanlíðan). 

 

Ef gleymist að nota Hirudoid? 

Ekki á að tvöfalda skammt til að bæta upp skammt sem gleymst hefur að nota. 

 

4. Hugsanlegar aukaverkanir 

 

Eins og við á um öll lyf getur þetta lyf valdið aukaverkunum en það gerist þó ekki hjá öllum. 

Aukaverkanir eru taldar upp hér fyrir neðan eftir alvarleika og tíðni. Tilkynnt hefur verið um 

eftirtaldar aukaverkanir. 

 

Aukaverkanir sem ekki eru alvarlegar: 

• Mjög sjaldgæfar aukaverkanir (geta komið fram hjá 1 til 10 af hverjum 10.000 sem fá 

meðferð): Húðerting getur komið fram á húðsvæðum sem hafa komist í snertingu við 

Hirudoid. 

 

Tilkynning aukaverkana 

Látið lækninn eða lyfjafræðing vita um allar aukaverkanir. Þetta gildir einnig um aukaverkanir sem 

ekki er minnst á í þessum fylgiseðli. Einnig er hægt að tilkynna aukaverkanir beint til Lyfjastofnunar, 

www.lyfjastofnun.is. Með því að tilkynna aukaverkanir er hægt að hjálpa til við að auka upplýsingar 

um öryggi lyfsins. 

 

 

5. Hvernig geyma á Hirudoid 

 

Geymið lyfið þar sem börn hvorki ná til né sjá. 

Ekki skal nota lyfið eftir fyrningardagsetningu sem tilgreind er á pakkanum. Fyrningardagsetning er 

síðasti dagur mánaðarins sem þar kemur fram. 

 

Ekki má skola lyfjum niður í frárennslislagnir eða fleygja þeim með heimilissorpi. Leitið ráða í 

apóteki um hvernig heppilegast er að farga lyfjum sem hætt er að nota. Markmiðið er að vernda 

umhverfið. 

 

http://www.lyfjastofnun.is/

6. Pakkningar og aðrar upplýsingar 

 

Hirudoid inniheldur 

• Hirudoid, 3 mg/g krem og hlaup. 

• Virka innihaldsefnið Hirudoid er múkópólýsakkaríð pólýsúlfat (heparinoid). 

• Önnur innihaldsefni í Hirudoid kremi eru: Glýseról, vatnsfrítt eucerin, sterínsýra, kalíum 

hýdroxíð, fleytandi cetosterýlalkóhól, ísóprópýl alkóhól, mýristýl alkóhól, týmól, 

metýlparahýdroxýbensóat, própýlparahýdroxýbensóat og hreinsað vatn. 

• Önnur innihaldsefni í Hirudoid hlaupi eru: Ísóprópýl alkóhól, própýlenglýkól, natríum 

hýdroxíð, karbómer og hreinsað vatn. 

 

Markaðsleyfishafi 

STADA Arzneimittel AG 

Stadastrasse 2-18 

D-61118 Bad Vilbel 

Þýskaland 

 

Framleiðandi 

Wagener & Co. GmbH 

Lohesch 60 

49525 Lengerich 

Þýskaland 
 

og 

 

STADA Arzneimittel AG 

Stadastrasse 2-18 

61118 Bad Vilbel 

Þýskaland 

 

Hafið samband við fulltrúa markaðsleyfishafa á hverjum stað ef óskað er upplýsinga um lyfið: 

 

Umboð á Íslandi 

Icepharma hf 

Lynghálsi 13 

110 Reykjavík 

www.icepharma.is 

 

Þessi fylgiseðill var síðast uppfærður í maí 2026. 

http://www.icepharma.is/

